
OHIKO UDAL OSOKO BILKURAREN AKTA

Bilera-zenbakia: 2025|PLE0010
Eguna: 2025-09-30

Ordua: 19:00 — 21:04

Tokia: Udaletxeko areto nagusia

Bertaratuak

o Xabier Urdangarin Lasa ...........oueiieeiimrommmiirmenee et e Astigarragako EH Bildu
e Ainara Vazquez Martinez .............ccooiriiiiiiiiiiiis i Astigarragako EH Bildu
o Naroa Del Orden OtEr0 ..........ccoiiiiiiiiiiiiie et iie et es e seessan e bbb Astigarragako EH Bildu
e Aitor GUEmMeS OIarbide ............ccooiiiiiaiiiiiiiiiiii s e Astigarragako EH Bildu
e Joseba llari Etxeberria Calvo ..............ccooiiiiiiiiiiiiii i Astigarragako EH Bildu
o  ANdONi Gantzia AMTUADAITENE ..........ccoovveririreesieiieeieeiieesiaraassbesaeias e imseeiasssineaees Astigarragako EH Bildu
e Estibaliz Neira Martinez ...........cccccovvviirniinevicniieniinenn, e e FOTP Astigarragako EH Bildu
o Beatriz Lasagabaster [Zagirmre ...........ccocoovevieeeieiiererceerecseicnsinsennecnnennenneneennooAAStigarragako EH Bildu
o Maria Otaegi VEIBZ ................coue0aiiauiasmissimsismsmssaassassssossstvassshastesapsessess Astigarragako EAJ-PNV
o 1Aigo TOUZaNi VEIASCO ...........coiiiiiiiiiiiiiiiii st Astigarragako EAJ-PNV
o Olaia Pastoriza SANLOS ..........coooiviieieieeeiiie it e s is e e e e embe s s e e Astigarragako EAJ-PNV
e Manex Aldalur Beldarrain ..........cccooevireeeiiieeiieeeciiirensciesssiens e s bnne s s Astigarragako EAJ-PNV
SRR P2 XS 11 2 S Z 2.6 116 74 s e aY Udal talde euskal sozialistak

Bertaratu ez direnak

Idazkaria

Kontxi Urdampilleta Santamaria

Aztergaiak

Alkateak proposatu du gai-zerrendaren aztergari berri bat gehitzea, hain zuzen egin berri den premiazko
bozeramaie batzordean aztertu den autobus zerbitzuaren inguruko mozio alternatiboa, udal talde sozialista
eta Astigarraga. EAJ-PNV taldeak aurkeztutakoa. Bozkatzera ekin zaio, eta aho batez onartu da
proposamena.

1.-

2025ko uztailaren 22ko akta onartzea.

2.- Kreditu aldaketen berri ematea.

3.- 2026ko zerga ordenantzak.

4.- Berraztertzeko errekurtsoa, Santiagomendiko aterpe-natur eskolaren zerbitzu-kontratuaren prezioak
berrikusteko erabakiari.

5.- Astigarragako kiroldegia handitzeko eta eraberritzeko exekuzio proiektua eta eranskinak.

6.- EH Bildu taldearen mozioa, autobus zerbitzuari buruzkoa.

7.- Udal Talde Sozialista eta Astigarragako EAJ-PNV taldeen mozio alternatiboa, autobus zerbitzuari
buruzkoa '

8.- Informazio, galdera eta eskariak.

Esan-eginak eta erabakiak
1.- 2024ko uztailaren 22ko akta onartzea.
Maria eta Patxi zinegotziak abstenitu egin dira aurreko bileran egon ez zirelako. Gainerakoak, berriz, alde

bozkatu dute. Beraz, akta onartu egin da.

2.- Kreditu aldaketen berri ematea.

Alkateak 2025KALDO0007, 2025KALD0008, 2025KALD0009, 2025KALD0010, 2025KALD0011 eta
2025KALD0012 espedienteen berri eman du. Adierazi du urte bukaerako dohikuntza ekonomikoak direla
eta zer gastuei aurre egiteko den azaldu du.

3.- 2026ko zerga ordenantzak.

Alkateak azaldu du deialdiarekin batera gobernu-taldearen eta Udaleko sailen proposamenak bidali direla.
Proposamenaren ezaugarri nagusiak azaldu ditu (KPlaren bilakaeraren eta udal tasen igoeraren arteko
erlazioa, udala gero eta zerbitzu eta behar gehiagori erantzun beharra, udalaren presio fiskala, herritarren
errenta eskuragarria...) eta adierazi du irizpide orokor gisa %4ko igoera (KPI + puntu bat) proposatu dela,
baina kasu batzuetan ez dagoela igoerarik eta beste batzuetan KPlaren azpikoak. Jarraian aldaketen nondik
norakoak azaldu ditu (zuzenketak testua hobetzeko, egoera zaurgarrian daudenentzat zorrak zatitzeko
malgutasun handiagoa, egutegi fiskalaren modalketa...)

Maria zinegotziak hitza hartu eta aurreratu du beste batzuetan kontra bozkatu badute ere, oraingoan
abstenitu egingo direla, pausoak eman diren arren ez delako aski. Gaineratu du aldaketa proposamen
batzuekin ados daudela, baina beste batzuekin ez, eta aipatu ditu ondasun higiezinen gaineko zerga (OHZ)
eta hondakinen tasa. Lehendabizikoari dagokionez presio fiskala aipatu du eta etxe hutsen zerga handitu
izana, bere hitzetan erraztasunak eman behar dira alokairuan jartzeko, baina ez da egokia errekargoa
jartzea edo alogera prezioa mugatzea, eta beharbada HAPOn etxebizitza gehiago egiteko aukera jaso
behar da. Hondakinen tasari dagokionez, adierazi du aurreko urtean igoera handia aplikatu zela kostua
estaltzeko, eta beharbada hondakin bilketa sistema ez dela hoberena. Bestetik galdetu du ezabatzea
proposatzen den hilerriko tasa zer den, eta alkateak azaldu dio obra eta zerbitzu sailak proposatuta
kenduko dela, eta tasa hori panteoien mantenurako jarrita zegoela, baina ez dela inoiz kobratu.

Patxi zinegotzia hitza hartu eta adierazi du proposamen batzuekin ados dagoela (hondakin tasa eta hobari
sistema) eta berak 3 emandakin erregistratu dituela: ondasun higiezinean %50ko murrizketa komunitate
energetikoentzat; etxe hutsei OHZn errekargua aplikatu beharrean euskal legean aurreikusitako kanona
ezartzea; eta orokorrean KPlaren igoera aplikatzea, herritar askok hobariak eskatzeko baldintzak betetzen
ez dituztelako.

Alkateak hartu du berriro hitza zinegotziei erantzuteko. Patxi zinegotziari azaldu dio aipatu idatzia aurreko
astean aurkeztu zuela, eta hori alegaziotzat hartuko dela. Azaldu dio asmoa dela kanona aplikatzearena,
horretarako urratsak ematen ari direla, baina hori ez dela ordenantza fiskalen gaia. Bestetik, eta igoerari
dagokionez, komentatu du KPla edota KPla+puntu 1en artean ez dagoela alde handirik, eta hainbat
kasutan igoera KPla azpiko izan dela, edo igoerarik ez dela aplikatuko. -

Maria zinegotziari erantzunez adierazi du udalak sei urte daramatzala HAPOa lantzen, bilera ireki asko izan
direla eta bere taldeak parte gehiago har zezakeela, eta ez dela oso zorrotza prozesuaren bukaeran
horrelako proposamenekin etortzea. Bestetik, eta hondakinei dagokionez, azaldu dio beste udalerri
batzuekin alderatuz (esaterako, Donostiarekin) Astigarragak tasa txikiagoa duela eta sailkapen tasa
handiagoa, bilketa sistema bera dutenean (etxebizitzak edukiontzi sistema eta industrialdeetan atez
atekoa), eta hondakin bilketa-sistema desberdina dutenak Usurbil eta Hernani direla.

Andoni zinegotziak, berriz, komentatu du hondakinen bilketa-sistema herritarrek erabakitakoa dela.

Maria zinegotziak berriro ere hitza hartu eta adierazi du bera zerga fiskaletaz ari dela, 2 urte terdi
daramatzala udalean eta berak bileretan parte hartu ez arren, horrek ez duela esan nahi alderdiko kiderik
egon ez denik. Gaineratu du bere alderdia erabakiko duela noiz aurkeztu proposamenak, eta Alkateak
erantzun dio horretarako epeak ezarrita daudela.

Andoni zinegotziak berriro hartu du hitza, eta azaldu du talde sozialistaren emendakinean komunitate
energetikoentzat proposatzen den hobaria ezarri ahal izateko beharrezkoa dela foru-araua aldatzea, eta
proposatu du Aldundiari eskatzea Batzar Nagusiei eska diezaiela aldaketa hori egitea.

Ondoren, alkateak Antolaketa Batzordearen irizpen hau aurkeztu du onartua izan dadin.

LEHENA: Obra eta Zerbitzu, Berdintasun, Kirola, Kultura, Udaltzaingoa eta Ogasun sailetatik, eta
Udal gobernutik bideratutako proposamenak onartu eta Zerga Ordenantzetan aldatzea.

BIGARRENA: Ordenantzaren aldaketa izapidetzeko, ondorengo akordio hauek harizea:
Lehena: 2026ko Zerga Ordenantzetako ondorengo atal eta artikuluen aldaketei

hasierako onarpena ematea:

Ondasun Higiezinen gaineko Zergaren kuotak finkatzeko funtsezko elementuak
erregulatuko dituen ordenantza fiskalean, 6 eta 7. artikuluei.

. Hiri lurren balio gehikuntzaren gaineko zerga arautzen duen ordenantza fiskaleko .
eranskinar.

Zerbitzu publikoak eskaini eta jarduera administratiboak burutzeagatik ordaindu
beharreko tasen ordenantza arautzailea ataleko:

o 8. artikuluari. _

o 2.2. Hondakinak bildu eta tratatzeko zerbitzua ataleko 2. artikuluko aldaketei.

o 23 Udal hilerrriko lanak egiteagatik ataleko 7.3 Mantentzea azpiartikulukoaren
ezabatzea.

0 2.12 Ziurtagiri edo dokumentuak egitea atalekoei.

. Udal jabari publikoaren erabilera pribatibo edo probetxamendu bereziagatik ordaindu -
beharreko tasak arautzen dituen ordenantzako, 1.3 eta 1.4 ataleko aldaketei. Baita 3.4 Udal
ondasunen aprobetxamendu atalekoei ere.

. 2026ko zerga ordenantzak eta hauek aplikatzeko araueko 2. eranskineko aldaketei.
" Zergabilketgko ordenantza fiskala ataleko 9. artikuluko aldaketei.

. Hizkuntzaren erabilera ez sexista txertatzea Zerga Ordenantzetan.

. Proposatutako Udal zerga eta tasen igoera.

. 2026ko egutegqi fiskala.

Bigarrena: Aldaketa hauek 30 laneguneko epean jendaurrean jartzea. Horretarako
Gipuzkoako Aldizkari Ofizialean argitaratuko da eta, era berean, udaletxeko iragarki taulan
Jarriko da interesdunek erreklamazioak jar ditzaten. Erreklamazio edo alegaziorik ez bada
aurkezten epe barruan, aipatutako aldaketa behin betiko onartua kontsideratuko da.

Bozkatzera ekin zaio, eta irizpena onartu da aldeko 8 botoekin (Astigarragako EHBildu kideena), 4
abstentzioekin (Astigarragako EAJ-PNV kideena) eta kontrako boto 1ekin (Udal talde euskal sozialistarena)

4.- Berraztertzeko errekurtsoa, Santiagomendiko aterpe-natur eskolaren zerbitzu-kontratuaren
prezioak berrikusteko erabakiari.

Alkateak azaldu du tokiko gobernu batzarrak erabaki zuela kontratua luzatzea, baina prezioa ez berrikustea
kontuhartzailearen txostenean oinarrituta. Jarraian, berraztertze errekurtsoaren nondik norakoak azaldu
ditu (eskatzen da prezio berrikustea Gipuzkoa produktuen edo zerbitzuen taldekako prezioen adierazle
espezifikoak erabiliz, adibidez etxebizitzen alokairuaren erreferentziazko indizea) eta udal osoko bilkurara
ekartzearen arrazoiak eman ditu, eta Antolaketa batzordearen irizpen hau aurkeztu du onartua izan dadin.

L

Lehena. - Kontratuaren prezioak ez berrikusteko erabakiaren aurka Jarritako berraztertzeko errekurtsoa
ezestea, udal kontu-hartzailearen eta udal idazkariaren txostenetan oinamituta.

Bigarrena.- Sasoi Sport SL enpresari-erabaki honen berri ematea, eta horrekin batera udal kontu-
ha_m‘zai/earen eta ordezko udal idazkariaren txostenak helaraztea.

Bozkatzera ekin zaio, eta irizpena onartu da aho batez.

5.- Astigarragako kiroldegia handitzeko eta eraberritzeko exekuzio proiektua eta eranskinak.

Alkateak azaldu du udal osoko bilkurak oinarrizko proiektua onartu zuela, eta ondoren gauzatze proiektua
idaztera ekin zaiola, baina transformazioa zentroa lekuz aldatu beharrak azken dokumentu horretan
aldaketa batzuk egitea eragin duela (saneamendu planoei eta aurrekontuari dagozkionak). Bestetik,
adierazi du asmoa dela orain gauzatze proiektua onartzea eta azaroko udal osoko bilkurara ekartzea
baldintza-administratiboen eta kontratazio-espedientearen onarpena.

Ondoren, Lurraldea batzordearen irizpen hau aurkeztu du onartua izan dadin.
Lehena.- Onarizea Astigarragako kiroldegia handitzeko eta eraberritzeko gauzatze proiektua, Xlark,
S.L. elkarteak idatzia 2024ko ekainean (2023ko uztailaren 18an udal osoko bilkurak onartutako.
oinarrizko proiektua garatzen duena), salbu eta aurrekontua osorik eta saneamendu planoak.
Bigarrena.- Onartzea Astigarragako kiroldegia handitzeko eta eraberritzeko gauzatze proiektuaren
bi eranskinak, Xlark, S.L. elkarteak 2025eko ekainean idatziak, aurrekontu osoari eta Saneamendu
planoei dagozkienak.
Hirugarrena.- Kiroldegia handitzeko eta eraberritzeko gauzatze proiektu bateratua onartzea

Bozkatzera ekin zaio, eta irizpena onartu da aho batez.

6.- EH Bildu taldearen mozioa, autobus zerbitzuari buruzkoa.
Alkateak mozio hau aurkeztu du onartua izan dadin.
Aurrekariak

Astigarragak hiri arteko autobus zerbitzuarekin duen egoera txarra eta dituen gabezia larriak ez dira
berriak. Tamalez, konponbide egoki eta iraunkorrik gabe jarraitzen dugu. Berri txarra hori da, berririk
eza, Foru Aldundiaren erantzunik eza eta eraginkortasunik eza.

Biztanleria bikoitzu eta ia 8.000 biztanle dituen heriia gara. Autobusa asko erabiltzen dugu (ikus
Astigarragatik igarotzen diren lineen datuak eta alderatu Gipuzkoako edozein linearekin). Erabilera
datuei erreparatuz gero, Gipuzkoako autobus zerbitzuen bidaiari kopurua 2022tk 2023ra %15 hazi
zen eta Astigarragako autobus-zerbitzuena, berriz, %27. Astigarragako lineetan 2023an 1.477.750
bidaiari zenbatu zituzten. Garraio publikoz Hernanira eta Donostiako ekialdera joan gaitezke soilik,
Urumearen ardatzean. Beste inora ez. Buruntzaldeko herri bakarra gara ospitalera eta
unibertsitatera joateko linearik ez duena. Astigarragatik ospitalera 5 km daude.

Astigartarrek autobusa erabiltzeko apustua egiten badute eta egiten jarraitu nahi badute ere,
autobus zerbitzua ez da nahikoa herritarren eskaerari erantzuteko. Gero eta maizago herritarrak
autobusean ezin kabituta geltokian geratzen dira, hurrengo autobusari 20 edo 30 minutuz itxaronez.
Egoera hori behin eta berriz ari da errepikatzen (bereziki astegunetan, goizeko eta arratseko lehen
orduetan, larunbat arratsaldetan...) eta, horren earginez, herritar asko, kilometro bat ibiliz, herriko
lehen autobus geltokiraino joan ohi dela autobusean sartzeko aukera izateko. Bada Martuteneraino
dBuseko autobusak hartzera oinez joaten denik ere.

Astigarragan bizi dugun egoera ulertezina da: herritarrak garraio publikoa erabili behar eta nahi dute
eta administrazioa ez da gai erantzun diin eta egoki bat emateko. Autobus nahikorik ez, maiztasun
eskasa, ekipamendu publiko estrategiko eta oinarrizkoetara (ospitaleak eta unibertsitateak) iristeko
ezintasuna... Eta, gainera, Astigarragaren bilakaera demografikoa ikusita, egoera urtez urte okerrera
doa eta joango da.

Lurraldebusek eta Foru Aldundiak BU12 eta BU13 indartzeko neurriak hartu dituzte, bai, baina
unean uneko konponbide laburrak dira. Neurri horiek hartu dituzte beti arazo handiak izan ondoren
(jendea geltokian igo ezinik, Hernanitik beti autobusa oso beteta, Astigarragako Jendea ia beli zutik,
larria dena adineko pertsonen edo ezintasunen bat duten pertsonen kasuan...) eta herritarren eta
Udalaren kexak jaso ondoren. Zerbitzua estuegi antolatuta dago eta gorabeherarik txikienarekin
arazo handiak gertatzen dira: geltokian geratzea lekurik gabe, atzerapen handiak...

Azken urtebetean ikusi ahal izan dugu Lurraldebusek linea berriak jarri dituela kasu batzuetan eta
beste batzuk nabarmen indartu. Pozten gara herri eta herritar horien zerbitzua hobetu delako. Asko
pozten gara. Aldi berean gu lehengo egoeran. Noizko Astigarragaren txanda? Ospitalera eta
unibertsitatera joateko zerbitzua eskatzen ari gara. Egunero lanera edota ikastera doazen
astigartarrek autobus zerbitzu egokia edukitzea eskatzen ari gara, geltokian lekurik gabe geratu
gabe. Onarrizko zerbitzua eskatzen ari gara. Gipuzkoako Foru Aldundiaren Buruntzaldeko
emakidaren kontratua 2031ko ekainaren 30ean amaitzen da. Ordura arte itxaron behar dugu
zerbitzu berriak jartzeko eta dauden zerbitzuak hobetzeko?

Astigarragako Udalak egindako urratsak

Hona hemen azken lau urteotan Udalak egin dituen urratsak, norberak ondorioak atera ditzan.

Urrats eta data hauen aurretik Astigarragako Udalak eta herritarrek hainbat urrats egin genituen
(idatziak eta mozioak Aldundiari, sinadura bilketa, agerraldiak Batzar Nagusietan eta abar), 2019az
geroztik.

2022-02-15ean, Donostiako Udalak eta Astigarragako Udalak idatzia aurkeztu genion Aldundijari,
dBuseko linea batzuk luzatzeko aukera. aztertzeari buruzko iritzia eskatuz eta gaia lantzeko
prestutasunaz galdera eginez. Aldundiaren aldetik, erantzun garbirik ez.

2024-02-29 proposamena idatziz aurkeztu zuen Udalak, BU12 eta BU13 indartzeko eta
ospitaleetara eta unibertsitateetara joateko dBuse-en 35. linea luzatzea aztertzeko, Donostiako
Udalarekin landuta. Aldundiaren aldetik, erantzunik ez.

2024-05-23an  bilera, Astigarragako Udaletxean, Mugikortasuneko Foru Diputatuak eta
Astigarragako alkateak. Bilera horretan otsailean aurkeztutako proposamena ahoz azaldu zuen
Udalak. Aldundiaren aldetik erabaki eta konpromisorik ez. Aztertzekotan geratu ziren.

2024-06-20an, Astigarragako alkateak idatzia Aldundiari, otsailean aurkeztutako proposamenatri
bruuzko erantzun bat eskatuz. Erantzunik ez.

2024ko irailean, Aldundiak Udalari galdera tekniko batzuk egin zizkion, otsaileko idatziari
buruzkoak. Udalak berehala erantzun zituen. Gainerakoan, Aldundiak erantzun eta erabakirik ez
Udalaren proposamenari buruz. BU12 eta BU13an errefortzu batzuk Jarri zituzten.

2024ko azaroa eta abenduan, bilera Aldundiaren egoitzan (eta mezuak eta bestelako harremanakj),
Mugikortasuneko Foru Diputatua eta Hemaniko eta Astigarragako alkateak. Aldundiak proposamena
egin zuen, BU12 eta BU13aren arazoak kopontzeko autobus artikulatuak Jjarriko zirela esanez.
Proposamen hori oraindik ez da gauzatu. Baina bestelako neurri iraunkorrik ere ez da ziurtatu.

2025-05-26an bilera Foru Aldundiko garraio-zuzendariarekin, Astigarragako Udalak ospitaleetako
eta unibertsitateetako linearen gaia aztertzeko bilera egiteko hainbat eskari egin ostean, bilera egin
zuten garraio-zuzendariak eta Astigarragako alkateak. Bilera horretan Udalak eskatu zuen
Donostiako eta Astigarragako Udalekin batera Aldundiak lantalde bat sortzea gaia sakon aztertzeko.
Aldundiaren erantzuna izan zen beste alternatiba batzuk ere aztertuko Zituztela, besteak beste
indarrean dauden lineen maitzasuna murriztea horrekin ospitale eta unibertsitateko linea probatzeko.
Gaur 2025eko irailaren 18a da. Bilera hori egin zenetik ia 4 hilabete igaro dira eta ez dugu
Aldundiaren erantzunik jaso. Bien bitartean, joan den maiatzetik gaur arte, hainbat aldiz astigartarrak
geltokian geratu dira lekurik gabe eta ospitaleetara eta unibertsitateetara Joateko linearik gabe
farraitzen dugu.

Aldundiak proposamen zehatz landurik ez

Aldundiari lehenegoz duela ia lau urte aurkeztu zion Astigarragako Udalak gai honi buruzko eskari
idatzi landua. Lau urte beteko dira laster eta erantzun landu garbirik ez dugu jaso. Ez baiezkorik, ez
ezezkorik...

Gogoan izan behar da hiri arteko garraioa eskaintzeko ardura, erantzukizuna eta eskumena Foru
Aldundiarena dela (ez Udalarena). Tamalez, udalak proposamenak landu eta lankidetzarako erakutsi
duen ahalegin eta gogogoak ez du ordainik eta erantzun eraginkorrik izan horren ardura duen
Aldundiaren aldetik.

Mozioa

Horrenbestez, Astigarragako Udaleko Osoko Bilkurak hurrengoa adierazi eta eskatzen du:

1. Gipuzkoako Foru Aldundiari eskatzen dio Astigarraga zuzenean ospitaleekin eta
unibertsitateekin lotuko duen autobus zerbitzua beranduenez 2026an martxan jartzeko,
dBusen 35. linea luzatuz edota Lurraldebsuen linea berri bat jarriz, betiere indarrean dauden
Astigarragako lineetan inolako murrizketarik egin gabe.

2. Irtenbiderik egokiena eta ekonomikoena hori denez, Gipuzkoako Foru Aldundiari eskatzen
dio Donostiako dBus autobus konpainiaren 35. linea Astigarragara luzatu ahal izateko
beharrezkoak diren azterketa juridiko, administratibo eta ekonomiko guztiak bideratzeko eta,
horretarako, Donostiako Udala, Astigarragako Udala eta Gipuzkoako Foru Aldundia bilduko
dituen lan-mahaia deitzeko 2025. urtea amaitu aurretik.

3. Astigarragako Udalak konpromisoa hartzen du Donostiako dBus autobus konpainiaren 35.
linea Astigarragara luzatzeko irtenbidean ekarpen ekonomikoa egiteko.

4. Gipuzkoako Foru Aldundiari eskatzen dio BU13 zerbitzua indartzeko, hurrengo neurriak

martxan jarriz: ‘
a. BU13ren maiztasuna astean zehar 15 minutukoa izatea eta asteburuetan 20
minutukoa. - .
b. Zerbitzu gehigarri horiek ahal den neurrian Astigarragatik, Oialumetik bertatik,
abiatzea.

¢. BU13 linean autobus artikulatuak eskaintzea, batik bat ordu konplikatuenetan.
Gipuzkoako Batzar Nagusiei eskatzen die Gipuzkoako Foru Aldundiari eska diezaiotela
neurri hauek guztiak abian jartzeko.

o

Alkateak adierazi du testua Iluzea bada izan dela jaso nahi izan dituztelako udalak emandako urratsak.
Komentatu du udalaren zeregina ez izan arren, Donostiako udalarekin elkarlanean aritu direla (horien jarrera
goraipatu du) eta 2020ko mugikortasun plana abiapuntutzat hartuta lanean jardun dutela, baina Aldunditik ez
dela erantzunik jaso, eskaera guztiak erregistro ofizialez egin arren. Adierazi duenez Astigarragan autobus
zerbitzuak bi arazo ditu: egun dituen autobus linean kalitate txarra (jendea ezin sartu, ordutegia...) eta
Aldundiak jarri dituen errefortzuekin konpondu ez dena; eta bestetik, ospital-unibertsitatera joateko autobusik
ez edukitzea, eta horri dagokionez, berdin zaiola nola jarrai baina 30 minuturo izatea eskatzen dutela.
Gainera, azken horren harira komentatu du Donostiarekin batera aztertu zutela DBUS linea bat luzatzearen
aukera, baina Aldunditik ez dela erantzun garbirik jaso, proposatu zena izan zela B12 linea gutxitzea eta
horrekin linea berri bat jartzea ordubetero. Bukatzeko adierazi du Udala izan dela idatzi eta bilera guztien
bultzatzailea (baita Donostiako Udalarekin ere), baina ez dela lortu mahai bat sortzea, eta horregatik
aurkeztu dutela mozioa.

Maria zinegotziak hitza hartu eta adierazi ondoren argi dagoela arazo baten aurrean gaudela eta interbide
bat eman behar zaiola, normaltzat jo du Astigarragako Udala izatea atzetik ibili dena, arazoa Astigarragak
duenez, Astigarragari dagokiolako, eta hori alkateak kudeatu behar duela bere zereginetako delako.
Gaineratu du Foru Aldundia eta Donostiako Udala presionatzen direla, baina ez Hernaniko Udala,
konponbide bat bere esku dagoenean, eta leporatu dio herritarrei ez esatea Hernaniko Udala ez dagoela
ezer egiten. -

Alkateak erantzun dio egia dela beharra Astigarragak duela, baina aztertu eta konpondu behar duenak ez
duela ezer egin. Gaineratu du diru eta lehentasun kontua dela, beste linea berriak jarri baitira, eta adierazi
du Donostiako udalaren jarrera oso ona izan dela, baina Aldundiak ez duela bide eman gaia aztertzeko.

Patxi zinegotziak hitza hartu eta eskerrak eman ondoren mozio alternatiboa gai zerrendan premiaz
sartzeagatik, adierazi du jakitun dela arazo asko daudela. Baina ez zaiola gustatu mozioaren adierazpena,
kronologia zalantzan ez jarri arren, pentsatzen duelako ez dela egia Aldundiak ez duela ezer egin. Gaineratu
du gaia ez dela erraza, Aldundiak aurrekontuak denentzat onartu behar dituela eta-ezin direla mirariak egin,
baina bakoitzak eskubidea duela erruak banatzeko, eta galdetu du emakidaren baldintza-pleguak onartu

zirenean, alegazioak aurkeztu zitzaiozkion.

Andoni zinegotziak argitu dio garai hartan alkatetzan EAJ-PNV taldea zegoela eta udalak ez zituela
aurkeztu, baina Astigarragako EHBilduk bere kontura aurkeztu zituela.

Patxi zinegotziak berriro ere hitza hartu eta adierazi du mozioaren puntuak ez dituela guztiz gaizki ikusten,
baina akordioetara iritsi behar dela, eta autobus zerbitzuaren inguruko hausnarketa egin, eta horretan herri
barruko autobus zerbitzua ere aztertu.

Alkateak hitza hartu eta Maria eta Patxi zinegotziei erantzunez, adierazi du ezin dela testua errespetu
faltatzat hartu, baina ez dela serioa erantzunik ez jaso izana, adierazitako guztia hitzez izan dela eta ez dela
garbi esan. Gaineratu du badakiela gaia ez dela erraza, baina lehentasun kontua dela, eta ez dela
erregistroz eta idatziz erantzun landurik jaso.

Andoni zinegotziak hitza hartu eta emakidaren izapidetzearen historia mahaigaineratu du. Maria zinegotziak
erantzun dio konponbidea orain eman behar dela, eta eskatu dio EAJ-PNV ez sartzea tartean, udal gobernu
taldeari dagokiolako oraingo arazoari irtenbidea ematea. Eta alkateak erantzun dio konponbidea eman behar
duena Aldundia dela, ez udala.

Maria zinegotziak galdetu du udalak zenbat finantzatzeko prest dagoen, eta Xabier eta Ainara zinegotziak
erantzun diote udalak ez lukeela ezer oraindu behar, Gipuzkoako gainerako udalerri guztiek ospitalera
joateko autobus-zerbitzua dutela, eta inork ez duela ezer ordaintzen, baina hala ere udala prest dagoela zati
bat finantzatzeko.

Bertaratutakoen artean eztabaida sortu da arazoa lehentasunetan egotearen inguruan, Maria”
zinegotziarentzat irtenbidean dirua kontuan hartu behar baita eta ez dauka zerikusirik Astigarraga izatea, eta
gobernu taldeko kideentzat dirua ez da arazoa, DBUS linea luzatzeak ez duelako koste handirik.

Jarraian bozkatzeari ekin zaio, eta mozioa onartu da aldeko 8 botoekin (Astigarragako EHBIldu kideena)
eta kontrako 5 botoekin (Astigarragako EAJ-PNV kideena eta Udal talde euskal sozialistarena).

7.- Udal Talde Sozialista eta Astigarragako EAJ-PNV taldeen mozio alternatiboa, autobus zerbiﬁzuar]

buruzkoa. ,

Udal Talde Sozialista eta Astigarragako EAJ-PNV taldeek testu hau aurkeztu dute, osoko bilkurak premiaz
gai-zerrendan sartzea onartu duena:

“Astigarraren plenoak honako hau adierazten du:

e Mugikortasun, Turismo eta Lurralde Antolamendu Sailari eskatzea Jjarrai dezala gure udalerrian
garraio publikoa indartzera bideratutako jarduerak egiten, eta erakundeen arteko lankidetzarako
Jarrera etengabea.

e Kontuan hartuz edozein herritako errefortzuak onuragarriak direla lurralde osoarentzat eta,
beraz, gurean ere Mugikortasun, Turismo eta Lurralde Antolamendu Sailari eskatzen diogu
Jarrai dezala udalekin elkarlanean lurraldearen kohesioa bultzatuko duten soluzioak bilatuz.

e Mugikortasun, Turismo eta Lurralde Antolamendu Sailari Astigarra ospitaleen eta unibertsitateen
aldearekin lotzeko konponbidea bila dezala eskatzea.

e Mugikortasuneko, Turismoko eta Lurralde Antolaketako Departamentuari eskatzen diogu jarraitu
dezala konponbideak bilatzen erabiltzaileen datuak goranzko joerari jarrai diezaion.

e Helburu horiek lortzeko, Astigarragako Udaleko gobernu taldea Mugikortasun, Turismo eta
Lurralde Antolaketa Sailarekin elkarianean eta leialtasunez lan egitera premiatzen dugu.

e Asligarragako Udaleko gobernu taldeari Donostiako Udalarekin lankidetzan aritzeko formulak
aztertzeko eskatzen diogu, bi udalerrietako biztanleen mesedetan.

e Astigarragako Udaleko gobernu taldeari dei egiten diogu hiri mugikortasunaren alde lan egin
dezan eta herri barruko mugikortasuna bermatuko duen hiri autobus bat martxan jar dezan,
erdigunearekin urrutien dauden auzoak lotuz, Santiagomendi bezala.”

Alkateak hitza hartu eta adierazi ondoren mozioak ez duela aurrekaririk, komentatu du bi detaile ezin dituela
onartu, batetik Aldundiari eskatzea jarrai dezala lanean, eta bestetik, Udalari eskatzea elkarlanean eta
leialtasunez lan egitea, “premiatu” aditza erabiliz.

Patxi zinegotziak hitza hartu eta aurrekaririk ez izatearen arrazoiak eman ondoren (interpretazioa eta erruak
aparte uztea), komentatu du alkateak adierazitako esaldi horretan aditz hori erabili izana izan dela
interpretazioa arazoa. Eta alkateak Alkateak erantzun dio eskertzen dela egiten duen ahalegina eusKaraz
egiteko.

Jarraian bozkatzera ekin zaio eta ez da onartu izan baititu aldeko 5 boto (Astigarragako EAJ-PNV kideena
eta Udal talde euskal sozialistarena) eta kontrako 8 (Astigarragako EHBildu kideena) izan baititu.

8.- Informazio, galdera eta eskariak.

a.- Santiagomendiko hondakinak biltzeko gunea.

Herritar batek hitza hartu eta adierazi du Santiagomenditik hondakinak biltzeko gunea kendu dela, udal
langileek lehendik ezer esan gabe joan eta kendu dituztela edukiontziak eta hori normala den galdetu du.

Alkateak azaldu dio Afiarbe egiten ari den obra dela eta errepidea itxi behar izan dela, eta San Markosi
horren berri abuztuan eman zitzaionean ez zuela arazorik ikusi, baina orain adierazi dutela ezin direla igo
zaborra jasotzera, eta horregatik kendu dituztela edukiontziak brigadako langileek. Eta azaldu du bide batez,
gunea garbitu eta obraren bat egingo dela, eta 5-6 asteko bueltan berriro ere erabilgarri egongo dela.

Herritarrak adierazi du udalak esfortzu bat egin beharko lukeela, eta obrak iraun bitartean edukiontziak
herrira jaisteaz arduratu, eta hori ezin bada, hondakinen tasan deskontuak aplikatu, lana herritarrek bere
gain hartzen dutelako.

Alkateak azaldu dio horrelako obra batekin kontenedoreak kendu edo lekuz aldatu izan direnean, edota

aparkalekuak kendu direnean ez direla tasak aldatzen, eta Andoni zinegotziak azaldu dio dagoenko herritar
horiek hobaria dutela eta proposamena bideratzeko ordenantza fiskalean jasota egon beharko lukeela.

b.- Batzorde eta udal osoko bilkurarako deialdiak.

Olaia zinegotziak adierazi du arazoak izan dituela batzordeko dokumentazioa intraneten bidez ikusteko, ezin
baita sartu eta orain arte bezala korreo elektronikoz deialdiarekin batera ezin den dokumentazio guztia bidali
galdetu du.

Alkateak azaldu dio deialdia eta gai-zerrendako dokumentazio guztia korreo elektronikoz bidaltzeak arazoak
dakartzala, pisu handiko dokumentuak direlako, korreo desberdinetan dagoelako, eta sare informatikoan
espazio arazoak sortzen dituela. Eta zinegotziari galdetu dionean udal informatikariarekin hitz egin duen eta
b@kQ ziurtagiria duen, ezetz erantzun du.

Maria zinegotziak hitza hartu eta adierazi du dokumentazio guztia nahastuta azaltzen dela, eta alkateak
azaldu dio izenaren argbera ordenatu daitekeela, eta informatikariari komentatu zaiola era hori lehenesteko.

Bestetik, Maria zinegotziak adierazi du korreo elektronikoak jaso eta 15 egunetara desagertzen (ezabatzen)
zaizkiela. Udal gobernu taldeko kideek eta Patxi zinegotziak beraiei horrelakorik ez zaiela gertatzen adierazi
ondoren, azken horrek udal informatikariari komentatzeko aholkatu dio, beharbada bere taldeak
konfigurazioren bat aldatu duelako.

c.- -EAJ-PNVk prentsan emandako informazioa.

Alkateak aderazi du egunotan komunikabideetan (zehazki Kronikan) EAJ/PNVk kaleratu duen
informazioaren haritik ohar batzuk egin nahi dituela, horretan udal gobernuari buruz ari delako.

Adierazi du informazio horretako bizpahiru pasarte ekarri nahi dituela, horiei buruzko iritzia emateko.

Lehendabizikoan aipatzen dela EHBildu promesa handiekin iritsi zela, baina proiektu nagusiak
(anbulatorioaren berritzea, DBH berria edo autobus zerbitzu eta mugikortasunaren hobetzea) geldirik
daudela. Adierazi du hiru egitasmo horiek Jaurlaritza eta Aldundiaren eskumena direla, udalak egin
beharrekoak eginak dituela eta geldirik baldin badaude eskumena dutenei galdetu behar zaiela zergatik
dauden geldirik. Gehitu du Udalak 2023ko uztailean hartu zuela DBHko ikastetxea eraikitzeko partzela
Hezkuntza Sailari lagatzeko akordioa, hiritarize lan guztiak amaituta, bi urte pasa direla eta oraindik
exekuzio proiektua idatzen amaitu gabe dutela. Anbulatorioari buruz, alkateak adierazi du Udalak bere
egitekoa bete duela: kokapen bat proposatu zuela lehendabizi, Osakidetzaren zalantza eta ezezkoaren
ondoren, beste aukera bat jarri zuela mahai gainean, hor ados jarri zirela bi erakundeak, udalak plan
orokorra aldatu behar zuela eta urtebeteko epean izapidetu eta behin betiko onartu duela udalak plan
orokorraren aldaketa puntuala. Gaineratu du urtebetean egitea ikaragarri azkar egitea dela. Mugikortasunari
eta autobusari buruz alkateak adierazi du Udalak gaur onartu duen mozioan argi agertzen dela gaiaren
ardura eta eskumena zeinena den eta zeini dagokion gai hori konpontzea, alegia Aldundiari.

Alkateak gehitu du gai horietan udalak egin beharrekoak egin dituela, aspaldi, eta eskumena eta ardura
duenari galdetu behar zaiola zergatik dauden geldirik, alegia EAJ/PNV eta PSEk gobernatzen dituzten
Jaurlaritzari eta Aldundiari \

Bigarren pasarteari dagokionez, komentatu du aipatzen direla kaleko segurtasun eza eta azpiegitura
irisgarriak sortzeko konponbide eza. Horren harira, alkateak adierazi du, batetik, arduragabekeria iruditzen
zaiola “kaleetako sergurtasuna hobetzeko koponbideak ez direla iritsi esatea”, Astigarraga izanik eskualdean
nabarmen delitu tasa txikiena duen eta segurtasun egoera onenetakoa duen herria. Gehitu du EAJren
informazioak esaten duela “Azpiegitura irisgarriak sortzeko koponbideak ez dira iritsi” eta hori gezurra eta
manipulazio hutsa dela. Eta adierazpen hori baieztatzeko aipatu du udalak 2020an onartu zuela
insgarritasun eta mugikortasun plana eta horren haritik irisgarritasuna nabarmen hobetu duten azpiegitura
eta obrak egin direla (Emakumeon plaza, Donostia ibilbidea, bidegorri sarea, herri bideak, Arrobitxuloko
igogailua, Arrobitxulo auzoa, Goiko lturriko igogailua...) eta hemendik gutxira beste batzuk ere egingo direla
lehiaketa fasean daudelako edota esleitu berri dituelako.

Gehitu du datu horiekin ezin dela esan udala geldirik dagoela edo irisgarritasuna konpontzeko konponbiderik
ez dela hartu, eta EAJ-PNVren oharra populismotzat jo du, bere esanetan manipulazioan eta gezurretan
oinarritzen baita. Eta gaineratu du zilegi dela proiektuak kritikatzea, baina datuak jarri behar direla mahai
gainean, eta horiek erakusten dutela, geldirik ez, erritmo handian ari dela lanean udal gobernu taldea.

Ondoren, alkateak komentatu du EAJ-PNVko zinegotzi liberatuak legealdian zehar osoko bilkura, tokiko
batzarra, bozeramaile batzorde eta izendatutako dagoen batzorde informatiboetan izan duen parte hartzea
%54koa izan dela, 3 espediente eskatu dituela (udalak zortzi milatik gora izapidetu dituenean), Txiokaria
aldizkarian argitaratu diren 6 zenbakietatik 4tan ez duela bere iritzia eman, ez duela bilera bakar bat eskatu
eta epeetan beti berandu dabiltzatela. Eta gaineratu du horiek erakusten dutela EAJko zinegotzi liberatuak
eta udal taldeak ez dutela gutxieneko jardunik egiten.

Olaia zinegotziak hitza hartu eta adierazi du behin baino gehiagotan eskatu dyela batzordeak hain goiz ez
jartzea, iristeko arazoak dituelako.

Alkateak erantzun du agintaldi hasieran adierazi zela batzordeak eta antolaketa bilerak astearteetan egingo
zirela, horrek errazten duelako zinegotziek antolatu ahal izatea. Esti zinegotziak, berriz, komentatu du
atzeratu izan dutela, baina ezin dela ordua aldatu; eta Aitorrek batzordeetara etortzeko lanean baimena
eskatzeko eskubidea duela.

Maria zinegotziak hitza hartu eta adierazi du legealdi hasieran eskatu zuela bilerak goizez ez izatea,
lanarengatik ezin zuelako etorri, dena den, bera ez bertaratu arren taldeko beste kide bat joaten dela, eta
horrek batzordeak grabatzen dituela, beraz, gertatzen denaren jakitun dela.

Alde batetik, batzordeak grabatzeagatik eztabaida handia piztu da, eta zinegotziak defendatu du ez duela
legea urratzen, batzordeak irekiak direlako. Eta bestetik,alkateak erantzun dio ez dela egia beti taldeko kide
bat bertaratzen denik, eta adibidetzat jarri du guztira 26 ogasun/antolaketa batzorde egin izana, eta 14tan
inork ez bertaratu izana. Gehitu du %40ko liberazioa dela hain juxtu norbere lan profesionaletik liberatu ahal
izateko eta ezin dela argudiatu lan egiten duelako ez dela etortzen; denek egiten dutelako ahalegina
antolamendu horretara egokitzeko, berak izan ezik, liberazioa edukita.

Maria zinegotziak berriro hitza hartu eta adierazi du legealdia hasi zenetik bi urte erdi pasa ondoren DBH
oraindik ez bada jarri dela horretarako aurkeratutako lursaila ez zelako aproposa, baina han jartzeko tematu
zela EHBildu. Horren inguruko eztabaida sortu da eta Andoni zinegotziak eskatu du aktan jasotzea
orubearen kokapenari buruzko honako kronologia hau: 1) indarrean dagoen HAPOan ekipamendu
horretarako orubea jasota badago dela dokumentuaren azken izapidean, 2011n, Zorione Etxezarreta
zinegotzia izanik alegazioa sortu zuelako, 2) HAPOk ekipamendu hori Bidebitarte industrialdean jartzea
aurreikusi zuela, baina horrek desjabetzen kalteordainetan bost miloitik gora ordaintzea zekarrenez, 2013an
HAPOren aldaketa izapidetu zela, Mendiaundiko orubean jartzeko; 3) 2015-19 legealdian Ergobian jartzea
aurreikusi zela, baina Ur Agentziak ezezkoa eman zuela uholde-fluxuaren barruan egoteagatik
proposatutako eremua.

Maria zinegotziak DBHren proiektua oraindik ez idatzi izana egotzi dio udal gobernu taldeari, eta alkateak
azaldu dio horren idazketa jaurlaritzari dagokiola, udalak idatzi duena herri eskolaren handipenarena izan
dela. Bestetik zinegotziak anbulatorio berria martxan ez egotearen arrazoitzat eman du gobernu taldea
tematu izana lokal batean jartzeko, Jaurlaritzak esan zuenean ez zegoela ados lekuarekin, mota horrelako
azpiegitura batera ezin delako portaletik sartu .

Horrek bertaratuen artean eztabaida suspertu du, denek batera hitz egin dute, bai zinegotziek, bai udal
osoko bilkurara bertaratu den herritar batek ere; alkateak behin baino gehiagotan eskatu die lasaitzeko, eta

herritarrari ere esan dio hitza eskatu behar duela, eta eskatu dio ez sartzeko zinegotzien arteko eztabaidan
txanda eta hitza eduki gabe. Esandoakoen artean, Aitor zinegotziak Mariari aurpegiratu dizkio ezjakintasuna
— €z ezagutzea herria, ez jakitea zein obrak egiten diren edo horiek nahastea — eta lana ez egitea.

Maria zinegotziak errespetuz hitz egiteko eskatu du, eta adierazi du osoko bilkuran esan dela ez duela lanik
egiten, baina eskatu zuela batzordeak goizez ez izatea, berak lan egiten duelako. Eta eskatu du, Aitor
zinegotziak barkamenik eskatzen ez badio, aktan jaso dadila: batetik, zinegotziak esan diola ez duela lan
egiten, bai eta nola egin behar duen lan; eta bestetik, ez duela utziko esaten ez dakiela non dagoen eta ez
duela onartuko lanik ez duela egiten esatea. Gainera Aitor zinegotziaren adierazpenaren erantzukizuna
alkateri egotzi dio, bere zinegotzia delako.

Aitor zinegotziak barkamena eskatu dio, eta alkateak adierazi du Aitor ez dela bere zinegotzia, udal talde /
ekipo bereko zinegotzi eta kide bat dela. Gehitu du bere hitzak ez direla egokiak izan, baina barkamena
eskatu duela, dena den, edukia berretsi egiten duela, liberatua egonik bileretara ez joatea lan ez egitea
delako, eta eskatu du aktan jasotzea udal osoko bilkuran pantaian jarritako datu hauek:

Guztira EAJko

zinegotzi liberatua

Osoko Bilkura 26 22

Tokiko Gobernu Batzordea 32 21
Bozeramaileen Batzordea 15

Ogasuna/Antolaketa 26 3

99 53

%100 %54

Espediente eskaerak: 3 eskaera (8996 espediente guztira)
Txiokaria: iritzirik ez 12, 11, 10, 8. zenbakietan (agintaldi honetan 6 zenbaki).
Bilera eskaerarik ez, mezuei erantzunik ez, epeak (beti berandu)

Alkateak, gehitu du, udal baten antolamendua ezin dela erabaki liberazioa duen zinegotzi baten lanagatik.

Patxi zinegotziak hitza hartu eta adierazi du zinegotzi/talde batek egindako lana ez bada ona, horri
hauteskundeetan erantzun behar zaiola, eta eztabaida lekuz kanpokotzat jo du.

Alkateak erantzun dio dena datorrela EAJ-PNVk Kronikan argiratatutakoagatik.

Maria zinegotziak adierazi du jakitun zela prentsan argitaratutakoaren ostean, osoko bilkuran lanaldiaren
%40eko liberazioarena aurpegiratuko ziotela, berriro ere horren erabilpen politikoa egingo zela. Gehitu du
legealdi hasieran adierazi zuela bere lan egoera zein zen, eta udal gobernu taldeari galdetu dio nolatan
hauteskunde kanpainan udalaren eskumenekoak ez diren gaien inguruko konpromisoak hartu zituzten.

Andoni zinegotziak hitza hartu eta adierazi du prentsa oharrean eskatzen dela berriro ere radarrak jartzea,
Astigarragan’ sekula ez direnean martxan egon, eta Maria zinegotziak Ifigo zinegotziari galdetu dio hori
horrela den.

Eztabaida bukatu da adieraziz alkateak kritikak ondo daudela, baina ez manipulazioa: ‘Maria zinegotziak

adierazi dio ados dagoela horrekin, eta alkateak erantzun dio berak datuekin hitz egin duela.

Alkateak bilkura amaitutzat eman du, eta nik, ldazkariak eztabaidatua eta erabakitakoa jasota gera dadin
honako agiria egin dut ) :

